
Ս. ՀՌԻՓՍԻՄԵԻ ԵՒ Ս. ՇՈՂԱԿԱԹԻ ՎԱՆՔԵՐԻ ՈՐՄԵՐԻՆ 
ԱԳՈՒՑՎԱԾ ԽԱՉՔԱՐԵՐԻ ՆՈՐԱՀԱՅՏ ՎԻՄԱԳՐԵՐԸ

Հայաստանի միջնադարյան հուշարձանների ճարտարապետական հարդարանքր 
լրացնում են ոչ միայն բարձրարվեստ զարդաքանդակներն ու որմնանկարներր, այլեւ դրանց 
որմերին ագուցված գեղաքանդակ խաչքարերր: Հանդիսանալով հոգեւոր կառույցների տա- 
րածական-ծավալային գեղարվեստական հարդարատարր, խաչքարերն սկսած ԺԱ-ԺԲ 
դարերից ագուցվել են եկեղեցական կառույցների շարվածքում: Խաչքարերի' եկեղեցիների 
որմերին ագուցելու սովորույթր նշանավորում էր դրանց «գերակա» սրբությանր (եկեղեցուն) 
ավելի մոտ, իսկ երկրպագուներին ավելի տեսանելի դարձնելու ձգտումր1:

Մինչ խաչքարերին անցնելր նշենք, որ Ս. Հռիփսիմեի եւ Ս. Շողակաթի վանքերի կա
ռուցման վայրերր դեռեւս քրիստոնեության րնդունման ժամանակաշրջանում նախանշել 
էր Սուրբ Գրիգոր Լուսավորիչր: Քրիստոնեության տարածմանն ուղղված վերջինիս վար- 
դապետությունր ներկայացրել է Ագաթանգեղոս պատմիչր: Նրա վկայությունների վրա էլ 
հիմնվելով Հայր Ալիշանր նշել է, որ Սուրբ Գրիգորի լուսեղեն տեսիլքի իջման տեղում կա
ռուցվեց «...տաճար ի հիւսիսոյ կողմանէ քաղաքին եւ յետ ժամանակաց կոչեցաւ այն Շողա
կաթ, բայց համօրէն շինուածովն կոչի եւ Մարիանէի վանք»2: ժ է  դարի վերջին Նահապետ 
Ա Եդեսացի Կաթողիկոսր եկեղեցին վերաշինում է, ինչպես Ալիշանն է գրում. «երկայն քա
ռակուսի ձեւով, անսիւն կաթողիկէիւ եւ փոքր գաւթաւ, յորոյ վերայ եւ զանգակատուն...»3: 
Նույնպես եւ Ս. Հռիփսիմեի տաճարի կառուցման վայրր նախանշված լինելով Սուրբ Գրի
գոր Լուսավորչի կողմից, շուրջ երեք դար անց' 618 թվականին, Կոմիտաս Ա Աղցեցի Կա
թողիկոսի օժանդակությամբ նախկին փայտաշեն ու անշուք կառույցր հիմնովին վերաշին
վում ու շքեղազարդվում է: Հետագայում' 1653 թ. Ամենայն Հայոց Փիլիպպոս Ա Աղբակեցի 
Կաթողիկոսր եկեղեցու արեւմտյան մուտքին կից կառուցում է փոքր գավիթ, որի վրա 1790 
թվականին Ղուկաս Ա Կարնեցի Կաթողիկոսր կառուցում է զանգակատունր4:

Մեծ տարածում է ունեցել նախկինում կանգնեցված (սկզբնապես եկեղեցու համար չնա
խատեսված) խաչքարերի ագուցումր եկեղեցական կառույցների որմերին, որր հարատեւել 
է մինլեւ ուշ միջնադար5: Սակայն, ստորեւ բերվող խաչքարերի մեծ մասր ժամանակա
կից են տվյալ եկեղեցական կառույցի վերաշինմանր եւ հանդիսացել են դրանց կառուցման 
գեղարվեստական հարդարատարր: Բացի գեղազարդման գործառույթից, խաչքարր կա
րող էր ունենալ նաեւ եկեղեցու հետ կապված հիշատակարանային գործառույթ: Օրինակ,

1 Տե՛՛ս Հ. Լ  Պետրոսյան, Խաչքար. ծագումր, գործառույթր, պատկերագրությունր, իմաստաբանությունր, 
Եր., 2008, էջ 333:

2 Տե՛՛ս Ղ. Ալիշան, Այրարատ. Բնաշխարհ Հայաստանեայց, Վենետիկ, 1890, էջ 234-235:
3 Անդ, էջ 235:
4 Տես «Ստորագրութիւն Կաթուղիկէ էջմիածնի եւ հինգ գաւառացն Արարատայ», աշխատասիրութեամբ 

Ցովհաննու եպս. Շահխաթունեանց, հ. առաջին, 1842, էջ 262:
5 Տե՛՛ս Հ. Լ. Պետրոսյան, անդ, էջ 326-328:

Տաթեւի վանական համալիրի Ս. Պողոս-Պետրոս եկեղեցու արեւմտյան պատի կենտրոնում, 
արտաքուստ, մուտքից վեր ագուցված հիշատակարան ֊խաչքարի արձանագրությունն ունի 
հետեւյալ բովանդակությունդ Й5Г ՑՈՎԱՆԷՍ, ՇԻՆՈՂ/ ՍՐԲՈ ԵԿԵՂԵՑԵԱՑՍ/ ՏՐ ՑԻ- 
ՇԵԱ6: Փաստորեն, արձանագրությունր հայտնում է եկեղեցու հիմնադրի' Տեր Հովհաննեսի 
անունր: Այս առումով վիմագրագետ Սեդրակ Բարխուդարյանր իրավամբ նշել է, որ վանքե
րի, եկեղեցիների որմերին ագուցված խաչքարերր սովորականից ավելի կարճ են լինում եւ 
նրանց վրա հիմնականում գրվում են շինության մեկենասների հիշատակագրություններ7: 

Նույն կերպ էջմիածնի Ս. Շողակաթ եկեղեցու արեւելյան պատի վերնամասում ագուց
ված խաչքարի արձանագրության մեջ հիշատակված է եկեղեցին վերաշինող նախիջեւանցի 
Աղամալր.

Ց|Ի|Շ|Ա|Տ|Ա|Կ է  ՆԱԽՉՈՒ|ԱՆՑԻ ԱՂԱՄԱԼԻՆ: Նկ. 1. Խաչքար' ագուցված Ս. Շողակաթ եկեղեցու արեւելյան պատին

Նախիջեւանցի Աղամալր, ինչպես նաեւ իր րնտանիքի անդամներր հիշատակված են 
Ս. Շողակաթ եկեղեցու արեւմտյան մուտքի վերնամասի րնդարձակ շինարարական արձա
նագրության մեջ.

6 «Դիվան հայ վիմագրության», պր. II, կազմեց' Ս. Գ. Բարխուդարյաե, Եր., 1960, էջ 14, արձ. 3: Տես նաեւ 
«Հայաստանի միջնադարյան կոթողային հուշարձաններր, IX - XIII դարերի խաչքարերր», Եր., 1984, էջ 15, Հ. Լ. 
Պէտրոսյաե, անդ, էջ 333:

7 Տե՛՛ս Ս. Բարխուդարյաե, Միջնադարյան հայ ճարտարապետներ եւ քարգործ վարպետներ, Եր., 1963, էջ 
132:

ՇՆ|Ո|ՐՀՕՔՆ ԱՅ ՈՐԳՈՅՆ ՄԻԱԾՆԻ ՇՈՂԱԿԱԹ ԱՆՈՒԱՄՈ ՏԱՃԱՐՍ ԿԱՆԳՆԻ/ 
Ի ԹՈՒԱԿԱՆԻՍ ՍԵՐ ՀԱՅԿԱԿԱՆԻ ՀԱԶԱՐ ԵՒ ՀԱՐԻՒՐ ՔԱՌԱՍՈՒՆԵՐԵՔԻ (1694)/ 
Ի ՀԱՅՐԱՊԵՏՈՒԹԵ ԱԲ ՒՏՍԻԱԾՆԻ ՏՆ ՆԱՀԱՊԵՏԻ ՀՕՐ ՍՐԲԱԶԱՆԻ/ ԱՐԴԵԱՍՐՔ 
ԱՂԱՍԱԼԻՆ ԲԱՐԵՊԱՇՏՕՆԻ ԳՈԼՈՎ ՔԱՂԱՔԼՆ ՆԱԽԻ ՏԵՒԱՆԻ/ ՇԻՆԵԱՑ 
Ց|Ի|Շ|Ա|Տ|Ա|Կ ՓՐԿԵԼ ԶԻՒՐ ՀՈԳԻՆ ՀՕՐՆ ԱՂԱՏԱՆԻՆ ՍՕՐՆ ՆԱՆԱԳՈՒԼԻՆ/ՆԱԵՒ 
ԿԵՆԱԿՑԻՆ ԻՒՐ ՍԱՐԻԱՍԻՆ ԵՒ ՈՐԴՈՑ ԻՒՐՈՑ ԱԼԲԵՐԴԻՈՍԻՆ,/ ԱԳԱԹԱՆԿԵ- 
ՂՈ|Ս|ԻՆ, ԱՂէՔՍԱՆԴՐՈՍԻՆ ԵՒ ԽԱՐԻՍԻՍՈՍ ՓՈՔՐ ԵՂԲԱՑՐ ՍՈՑԻՆ/ ԴՍՏԵ- 
ՐԱՑ ԻՒՐՈՑ ՆՈՅԵՍԶԱՐԱՅԻՆ ԱՅԼԵՒ ԶԱՍԱՆԼԹ ԵՒ ՆԱՆԱԳՈՒԼԻՆ/ ՈՐՔ ԶՍԵԶ 
ՅԻՇԵՆ ԱՈ ՅՐ Ի ԲԱՐԻՆ ԱՐԺԱՆԻ ԼԻՑԻ ՏԵՍՈՒԹԵԱՆ ՆՈՐԻՆ8:

Նկ. 2. Ս. Շողակաթ եկեղեցու շինարարական արձանագրաւթյունր արեւմտյան մուտքի վերնամասում

Աղամալի ծնողների' Աղաջանի եւ Նանագուլի հիշատակին խաչքար է ագուցված եկե
ղեցու արեւմտյան պատի վերին' փոքր գավթի վրայի զանգակատան ետնամասում9.

Ն, Նկ. 3. Խաչքար' ագուցված Ս. Շողակաթ 
եկեղեցու արեւմտյան պատին

8 Տես «Ստորագրութիւն Կաթուղիկէ էջմիածնի եւ հինգ գաւառացն Արարատայ», էջ 283: Տես նաեւ Ղ. 
Ալիշան, անդ, էջ 235-236, «Վիմական տարեգիր», կազմեց' Կ. Կոստանեանց, Ս. Պետերբուրգ, 1913, էջ 184, 
Վարագդատ Ցարութիւնեան, Սուրբ էջմիածնի շինարար գահակալներր, Ս. էջմիածին, 1996, էջ 53-54:

9 Խաչքարր լուսանկարեց եւ մեզ տրամադրեց Տեր Գառնիկ աբեղա Մխիթարյանր:



2011 Ե Ս. ՀՌԻՓՍԻՄԵ ԵՒ Ս. ՇՈՂԱԿԱԹԻ ՎԱՆՔԵՐԻ. 91

«Նախչուանցի» բառում «խ»-ի փոխարեն փորագրված է «ն», ինչր համարում ենք գրչի 
վրիպում:

Ս. Շողակաթ եկեղեցու հյուսիսային պատի վերնամասում ագուցված խաչքարի վի
մագրում եւս հիշատակված է նույն Աղամալր եւ իր կողակից Մարիամր.

ՈՒՍՏ|Ա|3 Հ|ԱՑ|Ր|Ա|Պ 
Ե|Տ/ 3|Ի|Շ|Ա|ՏԱ|Կ 
է Խ|Օ|ՃԱ ԱՂԱՄԱԼԻՆ/ 
ԵՒ Կ|Ո|Ղ|Ա|ԿՑՈՆ ԻՐ, 
ՌՃԽԴ (1695):

Նկ. 4. Խաչքար' ագուցված Ս. Շողակաթ 
եկեղեցու հյուսիսային պատին

Վերր նշված արձանագրությունից պարզվում է, որ Աղամալր եղել է խոջա (խօճա), 
այսինքն' զբաղվել է վաճառականությամբ, մի երեւույթ, որր մեծ տարածում է գտել ԺԶ- 
ԺԸ դարերում: Վիմագրում հիշատակված է նաեւ խաչքարր կերտող «ուստա» Հայրապետի 
անունր: Միջնադարում խաչքար կերտող վարպետներր վիմական արձանագրություննե
րում կոչվել են «կազմող», «հորինող», «նկարող», «գործող», իսկ ԺԵ-Ժէ դարերում նաեւ 
«վարպետ», «ուստա» անուններով10: Խաչքարերի քանդակագործական հարդարանքնե
րում առկա րնդհանրություններր թույլ են տալիս ենթադրել, որ Ս. Շողակաթ եկեղեցու որմե
րին ագուցված մյուս խաչքարերր եւս ուստա Հայրապետի ձեռքի գործերն են, պարզապես 
վարպետն իր անունր հիշատակել է միայն մեկ անգամ: Նկատենք, որ այս եկեղեցու որմերին 
ագուցված խաչքարերն աչքի են րնկնում Ժ Զ-ժէ դարերում լայն տարածում գտած հիմնա- 
խաչի ետնախորքն անզարդ պահելու սկզբունքով: Այս դարաշրջանի խաչքարերի որոշ օրի
նակներում վարդյակն առանձնանում է խորանից, իսկ անզարդ խաչախորքր (ինչպես տվյալ 
դեպքում), «բուսական» արմավազարդն ու խաչր հստակորեն պահպանում են հորինվածքի 
առանձնահատուկ տեսքր11:

«Ուստա» մակդիրով է հանդես եկել նաեւ Ս. Հռիփսիմեի վանքի արեւելյան պատի վեր
նամասում ագուցված խաչքարր կերտող Տիրատուր վարպետր: Հիմնախաչր հավասարա- 
թհւ է, իսկ աբձանագրությունր հիմնականում ւիորագրւ]ած է խաչաթհւհրի անկյուններում.

ն՜.1 Խ|Ա|ՉՍ 3|Ի|Շ|Ա|Տ|ԱԿ է 
ՈՒՍՏԱ3/ ՏԻՐԱՏ|ՈՒ|Ր/ԻՆ:

Նկ. 5. Խաչքար' ագուցված Ս. Հռիփսիմեի վանքի արեւելյան պատին

10 Տե՛ս «Հայաստանի միջնադարյան կոթողային հուշարձաններր», էջ 47:
11 Տե՛ս Հ. Լ. Պետրոսյան, անդ, էջ 201:

Ս. Շողակաթ եկեղեցու ճարտարապետական հարդարանքր լրացնում են հարավային 
պատին ագուցված զույգ խաչքարերր: Առաջին խաչքարն ունի հետեւյալ արձանագրությու- 
նր.

3|Ի|Շ|Ա|Տ|Ա|Կ է ՍԲ 1ս|Ա|ՉՍ Թ-Վ|Ի|Ն ՌՃԽԳ (1694) 
ՆԼԻՉ 3/ԱՂԱ|ՄԱ|ԼԻ ՈՐԴՈՅ 3|Ի|Շ|Ա|Տ|Ա|Կ է ՄԲ

Նկ. 6, 7. Խաչքարեր' 
ագուցված Ս. Շողակաթ

ՆԱԼՊՏՍԻՆ: 1ս|Ա|ՉՍ ՂՏ/ԲՆՑԻ
. зг ՕՎ|Ա|Ն|Ի|ՍԻՆ:

եկեղեցու հարավային պատին

Վիմագրում հիշատակված Աղամալին մենք չենք նույնացնում Ս. Շողակաթ եկեղեցին 
վերաշինող նախիջեւանցի Աղամալի հետ, քանի որ եկեղեցու շինարարական արձանագ
րության մեջ հստակ նշված են վերջինիս որդիների անուններր, որ են' Ալրերդիոս, Ագաթան- 
գեղոս, Աղեքսանդրոս, Խարիսիմոս: Վերոնշյալ արձանագրության մեջ նշված է, որ Սուրբ 
խաչր ձոնված է Աղամալի որդի Նալբանդի (Նալպանտ) հիշատակին, ինչից էլ ենթադրում 
ենք, որ խոսքր մեկ ուրիշ Աղամալի մասին է: Թեական է մնում վիմագրում «ՑԱՂԱՍԱԼ» 
անձնանունից առաջ փորագրված «ՆԼԻՉ» բառեզրր, որր պայմանականորեն կարող ենք 
րնդունել իբրեւ տիտղոս կամ տոհմանուն, որտեղից սերում է Աղամալր:

Ս. Շողակաթ եկեղեցին վերաշինող նախիջեւանցի Աղամալի րնտանիքի անդամների 
անուններր հեշտորեն լուսաբանվում են վերոնշյալ վիմագրերի շնորհիվ, ինչր կներկայաց- 
նենք ստորեւ բերվող աղյուսակի միջոցով:

Ս. Շողակաթ եկեղեցու հարավային պատի մյուս խաչքարն ագուցված է նախորդից քիչ 
աջ, ունի հետեւյալ արձանագրությունդ

Կարծում ենք' այս Տեր Օվանեսր պատմական Արագածոտն գավառի Ղազբին (Կազ- 
բին) գյուղից է: Վերջինս այժմ լքված գյուղ է Թալինի հյուսիս-արեւմտյան մասում, Գետափ 
գյուղի մոտակայքում, որն ապաբնակեցվել է Ի դարի 20-ական թվականների վերջերին12:

Առանձնակի կարեւորություն ունի Ս. Հռիփսիմեի վանքի հարավային մուտքի վերնա- 
մասում ագուցված մարմարյա խաչքարի վիմագիրր: Այն ունի նվիրատվական բովանդա
կություն, ուր վանքի նորոգման համար նվիրատուն հատկացնում է հիսուն թուման' Տիրոջ 
կողմից իրեն հաջորդողներին անփորձանք պահելու ակնկալիքով: «Թուման»-ր պարսկա
կան ոսկե դրամն է, որն սկզբնապես հավասար է եղել տասր հազար դինարի13: Դինարր 
կամ դենարր հռոմեական արծաթե դրամն է, որն իր հերթին հավասար է տասր ասի14: Նվի
րաբերված հիսուն թումանր վերածելով դինարի, կստանանք հինգ հարյուր հազար արծաթե 
դրամ:

Նշենք, որ խաչքարեր կանգնեցնելու շարժառիթներից են եղել վանքերին ու տաճար
ներին արված նվիրատվություններր15: Բազմաթիվ խաչքարերի վիմագրերում վկայված 
են այգիների, մարգերի, հողատարածքների եւ այլ նվիրատվություններ, սակայն վերոնշյալ 
խաչքարի արձանագրությունն առանաձնակի է նրանով, որ նվիրատուն կատարում է դրա
մական նվիրատվություն տաճարի նորոգման համար, մի բան, որր խաչքարային արձա
նագրություններում հանդիպող հազվադեպ երեւույթ է:

Այս խաչքարն աչքի է րնկնում ոչ միայն արձանագրության բովանդակության կարեւո- 
րությամբ, այլեւ յուրօրինակ պատկերաքանդակներով: Խաչքարային պատկերաքանդակ- 
ներր բաժանվում են երկու հիմնական խմբի' աշխարհիկ եւ կրոնական: Առաջին խմբում կեն
ցաղային տեսարաններ պատկերող քանդակներն են, իսկ երկրորդ խմբի պատկերաքան- 
դակներր հիմնականում վերարտադրում էին քրիստոնեական մոտիվներ (Աստված, Քրիս
տոս, հրեշտակներ եւ այլն)16: Վերոնշյալ խաչքարի պատկերաքանդակներր պատկանում

12 Տե՛՛ս Թ. Ш. Հակոբյան, Ստ. Տ. Մելիք-Բախշյան, Հ. Ш. Բարսեղյան, Հայաստանի եւ հարակից շրջանների 
տեղանունների բառարան, հ. 3, Եր., 1991, էջ 499:

13 Ստ. Մալխասեանց, Հայերէն բացատրական բառարան, հ. երկրորդ, Եր., 1944, էջ 124-125:
14 Ստ. Մալխասեանց, Հայերէն բացատրական բառարան, հ. առաջին, Եր., 1944, էջ 505:
15 Տես «Հայաստանի միջնադարյան կոթողային հուշարձաններր», էջ 57:
16 Տես «Հայաստանի միջնադարյան կոթողային հուշարձաններր», էջ 33-34:

| Խ|Ա|ՉՍ 3|Ի|Շ|Ա|Տ|Ա|Կ է 
ԽԱԼԽ|Ա|ԼէՆՑ 
3ՈՎԱՆ|է|Ս|Ի|Ն/ ՈՐ ԵՏ Շ 
(50) Ռ|ՈՒ|Մ|Ա|Ն ՀՌԻՓՍԻՄԷԻ 
ՆՈՐՈ/ԳՄԱՆՆ ՅՐ՛ ՏՅԵՏԱՄՆԱՑ 
Ն|Ո|Ր|Ա| ԱՆ/ՓՈՐՁ Պ|Ա|Հ|Ե|ՍՑԵ 
ԱՄէՆ ԹՎ|ԻՆ| ՌՃԲ (1653)

Նկ. 8. Խաչքար' ագուցված Ս. Հռիփսիմեի վանքի 
հարավային մուտքի վերնամասում

են կրոնական խմբին. հիմնախաչի խորանի վերին աջ եւ ձախ անկյուններում առկա են հրեշ
տակների (վեցաթեւ սերովբեների), իսկ խաչաթեւերի վերջնամասերում հավանաբար չորս 
ավետարանիչների պատկերաքանդակներր:

Առհասարակ, խաչքարային հորինվածքում իր որոշակի արտահայտությունն է գտել 
նաեւ Քրիստոսի երկրորդ գալստյանր խաչի սրբազան գործառույթի մասին պատկերացում
ներդ Ասվածի հավաստիքն են խաչքարային արձանագրություններում (այդ թվում նաեւ վե
րոնշյալ) լայնորեն տարածված «Սուրբ Նշան», «Սուրբ Խաչ» անվանումներդ որոնք, րստ 
Հ. Պետրոսյանի' հիմքում ունեն խաչի' Քրիստոսի Երկրորդ գալստյան նշան լինելու հան- 
գամանքր17:

Ըստ վերր նշված արձանագրությ ան' Ս. Հռիփսիմեի վանքի վերանորոգման աշխա
տանքներն իրականացվել են Հայոց ՌՃԲ (1653) թվականին, այսինքն Փիլիպպոս Ա Աղբա- 
կեցի Կաթողիկոսի հայրապետության օրոք: Այդ է վկայում նաեւ տաճարի արեւմտյան 
մուտքից վեր ագուցված գեղաքանդակ խաչքարի եռատող արձանագրությունդ

Ի ԹՎԻՍ ՌՃԲ (1653) Ք|ՐԻՍՏՈՍ|Ի Ծ|Ա|Ռ|Ա|Ց ԵՍ ՓԻԼԻՊՊՈՍ Կ|Ա|Թ|Ո|Ղ|ԻԿ|Ո|Ս/ 
ԱՄ|ԵՆԱՑՆ| ՀԱՑՈՑ ՎԵՐՍՏԻՆ ՆՈՐՈԳ|Ե|ՑԻ ԶԵԿԵՂԵՑ|Ի|Ս/ ՍՐԲ|Ո|Ց ԿՈՒՍԱՆ|Ա|ՑՆ 
ՀՌԻՓՍԻՄԵԱՑ ԵՒ ԳԱՑԻԱՆԵՑ18:

Արձանագրությունր վկայում է, որ 1653 թվականին Փիյիպպոս Ա Աղբակեցի Կաթո
ղիկոսր վերանորոգչական աշխատանքներ է ծավայել ոչ միայն Ս. Հռիփսիմեի, այյեւ Ս. 
Գայանեի վանքերում:

Ամփոփեյով նշենք, որ Հայաստանի միջնադարյան հուշարձանների որմերին ագուց
ված խաչքարերն աչքի են րնկնում ոչ միայն հոգեւոր կառույցների գեղարվեստական հար- 
դարատարր հանդիսանալով, այլեւ իրենց վիմագրերի բովանդակության կարեւորությամբ: 
Միջնադարյան Հայաստանի քարգործ վարպետների անուններր մեզ են հասել իրենց իսկ 
կերտած խաչքարերի վիմագրերի շնորհիվ: Հայ տաղանդաշատ քարգործ վարպետների 
շարքր հարստացավ Հայրապետ եւ Տիրատուր անուններով:

17 Տես Հ. Լ. Պէտրոսյան, անդ, էջ 358:
18 Տես «Ստորագրութիւն Կաթուղիկէ էջմիածնի եւ հինգ գաւառացն Արարատայ», էջ 264: Տես նաեւ «Վիմական 

տարեգիր», անդ, էջ 198-199, Վարագդատ Ցարութիւեճաե, անդ, էջ 15:


